
Kushapamarjana Stotram

குஶாபமார்ஜநஸ்தோத்ரம்

மார்ஜநவிதா⁴நம்
அக்³நிருவாச ।
ரக்ஷாம் ஸ்வஸ்ய பரேஷாஞ்ச வக்ஷ்யே தாம் மார்ஜநாஹ்வயாம் ।
யயா விமுச்யதே து:³கை:²ஸுக²ஞ்ச ப்ராப்நுயாந்நர:॥ 1॥
ௐ நம: பரமார்தா²ய புருஷாய மஹாத்மநே ।
அரூபப³ஹுரூபாய வ்யாபிநே பரமாத்மநே ॥ 2॥
நிஷ்கல்மஷாய ஶுத்³தா⁴ய த்⁴யாநயோக³ரதாய ச ।
நமஸ்க்ரு’த்ய ப்ரவக்ஷ்யாமி யத்தத்ஸித்⁴யது மே வச:॥ 3॥
வராஹாய ந்ரு’ஸிம்ஹாய வாமநாய மஹாமுநே ।
நமஸ்க்ரு’த்ய ப்ரக்ஷ்யாமி யத்தத்ஸித்⁴யது மே வச:॥ 4॥
த்ரிவிக்ரமாய ராமாய வைகுண்டா²ய நராய ச ।
நமஸ்க்ரு’த்ய ப்ரவக்ஷ்யாமி யத்தத்ஸித்⁴யது மே வச:॥ 5॥
வராஹ நரஸிம்ஹேஶ வாமநேஶ த்ரிவிக்ரம ।
ஹயக்³ரீவேஶ ஸர்வேஶ ஹ்ரு’ஷீகேஶ ஹராஶுப⁴ம் ॥ 6॥
அபராஜிதசக்ராத்³யைஶ்சதுர்பி:⁴ பரமாயுதை:⁴ ।
அக²ண்டி³தாநுபா⁴வைஸ்த்வம் ஸர்வது³ஷ்டஹரோ ப⁴வ ॥ 7॥
ஹராமுகஸ்ய து³ரிதம் ஸர்வஞ்ச குஶலம் குரு ।
ம்ரு’த்யுப³ந்தா⁴ர்த்திப⁴யத³ம் து³ரிதஸ்ய ச யத் ப²லம் ॥ 8॥
பராபி⁴த்⁴யாநஸஹிதை: ப்ரயுக்தஞ்சாபி⁴சாரகாம் ।
க³ரஸ்பர்ஶமஹாரோக³ப்ரயோக³ம் ஜரயா ஜர ॥ 9॥
ௐ நமோ வாஸுதே³வாய நம: க்ரு’ஷ்ணாய க²ட்³கி³நே ।
நம: புஷ்கரநேத்ராய கேஶவாயாதி³சக்ரிணே ॥ 10॥
நம: கமலகிஞ்சல்கபீதநிர்ம்மலவாஸஸே ।

மஹாஹரரிபுஸ்கந்த⁴ஸ்ரு’ஷ்டசக்ராய சக்ரிணே ॥ 11॥
த³ம்ஷ்ட்ரோத்³த்⁴ரு’தக்ஷிதிப்⁴ரு’தே த்ரயீமூர்த்திமதே நம: ।
மஹாயஜ்ஞவராஹாய ஶேஷபோ⁴கா³ங்கஶாயிநே ॥ 12॥
தப்தஹாடககேஶாக்³ர(ந்த)ஜ்வலத்பாவகலோசந ।
வஜ்ராதி⁴கநக²ஸ்பர்ஶ தி³வ்யஸிம்ஹ நமோऽஸ்து தே ॥ 13॥
காஶ்யபாயாதிஹ்ரஸ்வாய ரு’க்³யஜு:ஸாமபூ⁴ஷித ।
துப்⁴யம் வாமநரூபாயாऽக்ரமதே கா³ம் நமோ நம:॥ 14॥
வராஹாஶேஷது³ஷ்டாநி ஸர்வபாபப²லாநி வை ।
மர்த்³த³ மர்த்³த³ மஹாத³ம்ஷ்ட்ர மர்த³ மர்த³ ச யத்ப²லம் ॥ 15॥
நரஸிம்ஹ கராலாஸ்ய த³ந்தப்ராந்தாநலோஜ்ஜ்வல ।
ப⁴ஞ்ஜ ப⁴ஞ்ச நிநாதே³ந து³ஷ்டாந்பஶ்யார்திநாஶந ॥ 16॥
ரு’க்³யஜு:ஸாமக³ர்பா⁴பி⁴ர்வாக்³பி⁴ர்வாமநரூபத்⁴ரு’க் ।
ப்ரஶமம் ஸர்வது:³கா²நி நயத்வஸ்ய ஜநார்த்³த³ந:॥ 17॥
ஐகாஹிகம் த்³வ்யாஹிகஞ்ச ததா² த்ரிதி³வஸம் ஜ்வரம் ।
சாதுர்த²கம் ததா²த்யுக்³ரம் ததை²வ ஸததஜ்வரம் ॥ 18॥
தோ³ஷோத்த²ம் ஸந்நிபாதோத்த²ம் ததை²வாக³ந்துகம் ஜ்வரம் ।
ஶமம் நயாஶு கோ³விந்த³ சி²ந்தி⁴ சி²ந்த்⁴யஸ்ய வேத³நாம் ॥ 19॥
நேத்ரது:³க²ம் ஶிரோது:³க²ம் து:³க²ஞ்சோத³ரஸம்ப⁴வம் ।
அந்த: ஶ்வாஸமதிஶ்வாஸம் பரிதாபம் ஸவேபது²ம் ॥ 20॥
கு³த³க்⁴ராணாங்க்⁴ரிரோகா³ம்ஶ்ச குஷ்ட²ரோகா³ம்ஸ்ததா²க்ஷயம் ।
காமலாதீ³ம்ஸ்ததா² ரோகா³ந் ப்ரமேஹாம்ஶ்சாதிதா³ருணாந் ॥ 21॥
ப⁴க³ந்த³ராதிஸாராம்ஶ்ச முக²ரோகா³ँஶ்ச வல்கு³லீம் ।
அஶ்மரீம் மூத்ரக்ரு’ச்ச்²ராம்ஶ்ச ரோகா³நந்யாம்ஶ்ச தா³ருணாந் ॥ 22॥
யே வாதப்ரப⁴வா ரோகா³ யே ச பித்தஸமுத்³ப⁴வா: ।
கபோ²த்³ப⁴வாஶ்ச யே கேசித் யே சாந்யே ஸாந்நிபாதிகா:॥ 23॥
ஆக³ந்துகாஶ்ச யே ரோகா³லூதா விஸ்போ²டகாத³ய: ।
தே ஸர்வே ப்ரஶமம் யாந்து வாஸுதே³வாபமார்ஜிதா:॥ 24॥

விலயம் யாந்து தே ஸர்வே விஷ்ணோருச்சாரணேந ச ।
க்ஷயம் க³ச்ச²ந்து சாஶேஷாஸ்தே சாத்ராபி⁴ஹதா ஹரே:॥ 25॥
அச்யுதாநந்தகோ³விந்த³நாமோச்சாரணபே⁴ஷிஜாத் ।
நஶ்யந்து ஸகலா ரோகா:³ஸத்யம் ஸ்த்யம் வதா³ம்யஹம் ॥ 26॥
ஸ்தா²வரம் ஜங்க³மம் வாபி க்ரு’த்ரிமஞ்சாபி யத்³விஷம் ।
த³ந்தோத்³ப⁴வம் நக²ப⁴வமாகாஶப்ரப⁴வம் விஷம் ॥ 27॥
லூதாதி³ப்ரப⁴வம் யச்ச விஷமந்யத்து து:³க²த³ம் ।
ஶமம் நயது தத்ஸர்வம் கீர்த்திதோऽஸ்ய ஜநார்த்³த³ந:॥ 28॥
க்³ரஹாந் ப்ரேதக்³ரஹாம்ஶ்சாபி ததா²வை டா³கிநீக்³ரஹாந் ।
வேதாலாம்ஶ்ச பிஶாசாம்ஶ்ச க³ந்த⁴ர்வாந் யக்ஷராக்ஷஸாந் ॥ 29॥
ஶகுநீபூதநாத்³யாம்ஶ்ச ததா²வைநாயகாந் க்³ரஹாந் ।
முக²மண்டீ³ம் ததா² க்ரூராம் ரேவதீம் வ்ரு’த்³த⁴ரேவதீம் ॥ 30॥
வ்ரு’த்³த⁴காக்²யாந் க்³ரஹாம்ஶ்சோக்³ராம்ஸ்ததா² மாத்ரு’க்³ரஹாநபி ।
பா³லஸ்ய விஷ்ணோஶ்சரிதம் ஹந்து பா³லக்³ரஹாநிமாந் ॥ 31॥
வ்ரு’த்³தா⁴ஶ்ச யே க்³ரஹா: கேசித்³யே ச பா³லக்³ரஹா: க்வசித் ।
நரஸிம்ஹஸ்ய தே த்³ரு’ஷ்ட்யா த³க்³தா⁴ யே சாபி யௌவநே ॥ 32॥
ஸதா³ கராலவத³நோ நரஸிம்ஹோ மஹாப³ல: ।
க்³ரஹாநஶேஷாந்நி:ஶேஷாந் கரோது ஜக³தோ ஹித:॥ 33॥
நரஸிம்ஹ மஹாஸிம்ஹ ஜ்வாலாமாலோஜ்ஜ்வலாநந ।
க்³ரஹாநஶேஷாந் ஸர்வேஶ கா²த³ கா²தா³க்³நிலோசந ॥ 34॥
யே ரோகா³ யே மஹோத்பாதா யத்³விஷம் யே மஹாக்³ரஹா: ।
யாநி ச க்ரூரபூ⁴தாநி க்³ரஹபீடா³ஶ்ச தா³ருணா:॥ 35॥
ஶஸ்த்ரக்ஷதேஷு யே தோ³ஷா ஜ்வாலாக³ர்த³ப⁴காத³ய: ।
தாநி ஸர்வாணி ஸர்வாத்மா பரமாத்மா ஜநார்த்³த³ந:॥ 36॥
கிஞ்சித்³ரூபம் ஸமாஸ்தா²ய வாஸுதே³வாஸ்ய நாஶய ।
க்ஷிப்த்வா ஸூத³ர்ஶநஞ்சக்ரம் ஜ்வாலாமாலாதிபீ⁴ஷணம் ॥ 37॥
ஸர்வது³ஷ்டோபஶமநம் குரு தே³வவராச்யுத ।
ஸுத³ர்ஶந மஹாஜ்வால சி²ந்தி⁴ சி²ந்தி⁴ மஹாரவ ॥ 38॥

ஸர்வது³ஷ்டாநி ரக்ஷாம்ஸிக்ஷயம் யாந்து விபீ⁴ஷண ।
ப்ராச்யாம் ப்ரதீச்யாம் ச தி³ஶி த³க்ஷிணோத்தரதஸ்ததா²॥ 39॥
ரக்ஷாங்கரோது ஸர்வாத்மா நரஸிம்ஹ:ஸுக³ர்ஜ்ஜித: ।
தி³வி பு⁴வ்யந்தரீக்ஷே ச ப்ரு’ஷ்ட²த: பார்ஶ்வதோऽக்³ரத:॥ 40॥
ரக்ஷாங்கரோத் ப⁴க³வாந் ப³ஹுரூபீ ஜநார்த்³த³ந: ।
யதா² விஷ்ணுர்ஜ்ஜக³த்ஸர்வம் ஸதே³வாஸுரமாநுஷம் ॥ 41॥
தேந ஸத்யேந து³ஷ்டாநி ஸமமஸ்ய வ்ரஜந்து வை ।
யதா² விஷ்ணௌ ஸ்ம்ரு’தே ஸத்³ய:ஸங்க்ஷயம் யாந்தி பாதகா:॥ 42॥
ஸத்யேந தேந ஸகலம் து³ஷ்டமஸ்ய ப்ரஶாம்யது ।
யதா² யஜ்ஞேஶ்வரோ விஷ்ணுர்த்³தே³வேஷ்வபி ஹி கீ³யதே ॥ 43॥
தேந ஸத்யேந ஸகலம் து³ஷ்டமஸ்ய ப்ரஶாம்யது ।
ஶாந்திரஸ்து ஶிவஞ்சாஸ்து து³ஷ்டமஸ்ய ப்ரஶாம்யது ॥ 44॥
வாஸுதே³வஶரீரோத்தை:²குஶைர்ந்நிர்ம்மதி²தம் மயா ।
அபமார்ஜதி கோ³விந்தோ³ நரோ நாராயணஸ்ததா²॥ 45॥
ததா²ஸ்து ஸர்வது³கா²நாம் ப்ரஶமோ வசநாத்³த⁴ரே: ।
அபமார்ஜநகம் ஶஸ்த்ரம் ஸர்வரோகா³தி³வாரணம் ॥ 46॥
அஹம் ஹரி:குஶா விஷ்ணுர்ஹதா ரோகா³ மயா தவ ॥ 47॥
இத்யாதி³மஹாபுராணே ஆக்³நேயே குஶாபமார்ஜநம் நாம ஏகத்ரிம்ஶோऽத்⁴யாய: ।
அக்³நிபுராண । அத்⁴யாய 31/2-46॥

